
 )شاعری(

 

 دلیپ رحی

2023 

 

 

 

ISBN # 978-969-680-184-9 

 کلدار=/200نہاد:

 ۔کنائینتگ  ءُ شنگ پذکی پرنٹنگ پریس کراچی ءَ چھا چہ  کتاب بلوچی اکیڈمی ءَ اے 

 



 iii 
 

 

 

 

 

 نامدات

 

 
ہ 
مک

ں
 
ی

 ماتءِ نامءَ 

 ژناہ کتگاں منی دنیا رمہرکہ آئیءِ بے دروریں 

چ

چ
 

نی سرا چیزے نبشتہ ں کہ یک ساس

 بہ

 

ُ
ُ   کناں وتی چو کہ اے بار دلیپ رحی ءَ منی کوپگاں دور دات گڑ کناں بلے ک

ا ج 

  کت کناں۔زانت ءِ بسات ءَ ہرچی کہ نبشتہ

ش

  ءِ 

رڑ مارا غم

م دوست بنت

 

ت

 

ن  ءِ ما دلیپ رحی ءِ وانگ ءَ پد من ہمے سرپد باں کہ دلیپ رحی بلوچی زبا 

ی ءَ شاعر نائیئیں ں گوں وتی جوان  ءُ پُرکہ آہا کنگ بیت شُمار ںاشاعرورنا ءُ جوانیں 

ی پُر نائی پُر زیمر شاعرءِبلوچی لبزانک ءِ تہا پہ وت یک شریں جاگہے اڈ کتہ۔۔۔۔ آئی 

نبشتہ کنگ ءِ  شعرءَ ما کیف ءُ چاڑے کہ ترا  وہدءُ واناک اچنت۔ دلیپ رحی ءَ وانگ ءِ 

ؔ شعرءَ یا  وہد
ٛ
وانگ ءَ ترا الم ءَ  انیشعرءَ رسیت ما چاڑ ءُ کیف دلیپ ءِ  وہدءِ  شگگو

اا نہ کنت آئی ءِ  وہدرسیت ءُ دلیپ رحی ترا وانگ ءِ 

 

 ن
ہ

 

م
 ءَ بران  ا وتی مرااہیتر شعرءَ 

 ا نت۔

  قصہ ءُ آژنائی ءِ نہ بیت فر مساسفر

 قصہچار آئی ءِ نہ بیت  وفا ءَ بہ آ بے

 

 دروہیت مشکلءِ سہتا
ُ
 ں ءُ پد بہ زیتیت ایں ب 

  قصہ ءِ نہ بیت اہیمرالگوریں مردم ءِ 

ُ   ہمیش شاعرہر       چوناہا  
ک رگی  اچنت کہ آ وتی شاعری ءِ تہا زبائئی وءِ ج 

ؔشاعرں کہ آ پہ شریں سنگینی ءُ واناکی ءُ ہر ما چیزا
ٛ
گ بنت آہاں انچیں ءَ آر شگیءِ گو

ؔ 
 ہ
بت
س

اں گوں بہ 

 

  
ُ

 

ؔنؔ ترکیب چہر ءُ ش

 

 کہ آ واناک ءُ ی

 

 ءُ چہ  زیمر ءُ پُر نائی بہ بنتپُرے  

  ا نت۔ دلیپ رحی ءِ شاعر
چ
ؔ جوانیں انی تہا ما اے چیز ءَشعریءِ روتگاں مہ س

ٛ
  در

م
ُ

 

س

و

 چار اچت: ءَ گندگءَ ایں پہ درور آئی ءِ اے لچہ ءِ چیزے گالاں بہ

 ہوشامےیں زمانگ لہڑ

  ءِ کشک اچنت
گ

 

ن
 

ج

 زمانگ 

ؔ
گ
 ما کشک ءَ سفرہمےن گ بوتیں نہ 

 

ُ
  ک

ؔ وتی

 

ُ
 آدینک پدسر ک

  آدینک ءِ پوشاک ءَ لاہہ آےہمے

  تاےءُ غم

 ؔ

 

غ

ں شراب ءِ بے 
 
می

ؔ

ع

 
ش
ک

 دا تہمو

 دا کہ ک ءَ لواار ادد ءَ نیستہمو

ں 
 
ی
س
لکُ

 کسی جامگہرءُ 

 دروگے  بہ زاں آس نیست ءُ لوگے ءِ تہا

 قصہ ہمک

چِسہہمک   گ

 من ہمے سرپد باں کہ شاعری وتی  
ہ

 

م
مش  مارشتانی وتی 

ٛ
ڑکہا بر

ٹ

چ
نی ءُ چ 

ر ا چ اام درشان  داب ءَ د 
کُ
 ءُ 

ُ

 

   اے وسیلہ ءَ تو کجام دروش
لہ
 
ن
س

رانگاز کنگ ءِ یک و نگاز د 

لیپ رحی ءَ واناں ے دوہدئے اے تئی وتی ازمی کمال ءَ گوں کار داریت ءُ من  کن

مشہمے گنداں کہ آ وتی مارشانی یا وتی تہ ءِ  گڑا
ٛ
رانگاز کنگ ءَ ءُ آہا توارانی ءُ بر ں د 

  ءَ د ا اچنت۔لب ءِ تہا آرگ ءِ ہنرقا ی شاعر

 شاعر   

 

گلے  

ٹ

ب
 اں مہ 

 

 
 
کنت آ ڈاہ   ترماننی ءَ بہءِ وہدبائدیں شاعری چہ وتی رہ

ڑگ بہ پرمائیت۔ دلیپ رحیشاعردنت۔ آئی ءِ  ءُ سکین بہ

ٹ

ی ءِ شاعر ءِ ی واوک ءَ ج  

ؔ
ک
ؔتہا ترا اے رنگ ءُ دروشم جوانیں وڑے ءَ گندگ ءَ 

 

۔ی

 

 ے  

ماان  بیت کہ وک گامی ءِ سیمسرشاعردلیپ رحی ءِ  

ُ
گ
ان  ی باز جاگہءَ 

ڑان  انت بلے واناک ءُ پُر نائی اچنت۔ دلیپ رحی گوں تیزیں گاماں وت ءَ دیم

 
 

ُ
 
 ءَ ج

منزل ءَ  یت ءُ وتیشوہازگ ءَ اچنت ءُ من جزماں کہ آ وت ءَ شوہازبران  اچنت وت ءَ 

 سربیت۔

 فضل حیات  )رفاع بحرین(

5/7/2021  

   رچؔ
بے

 

م

ؔیتآزمان  

 

  بندگءَ ا ت زانسرءَ واینت  منہےشپ کدو

 ءُ 
 

 

اتیک چراگےءِ ن
ٛ
 ءِ بُوہگو

ؔدراہیں اتا لاں پہ 
ٛ
ؔدر

 

 

 

 پشوکیں ندارگ آچ

 زبائئیءِ شیدا گنوک مست ءُ ملنگ       آ ؤ 

گ پہ آدینک ءَ وتی          دریا

 

ن

 

ش

ُ
س ن ل
چ
ت 

 

ؔ

 

م
ءِ گیگان ءَ مہ گر کہ پُل سر پیت  ب  

  یترچؔ نمبے زمان  آ

 

 اہ بنتماہءِ جلواہ گار بنت بیگوٛ

 ءَ بار دنتقبرموتکے آ  نہ بیت ک سہی

  دنت ہےپُل وشبو
ج گ
ؔہلک 

چ ک
کءِ 

 

 ءَ ساز کنتش

 ا نت سیہ مار جاور مٹ بنت

 

 
 دمک دمکءَ وی

 بلکیں کپوت دل پٹ بنت

 

 

 
ی ؔ مردمانی نگلےئےبلکیں ب

ک
ؔے ؔ آسءَ 

 

  

 یترچؔ نمبے     زمان  آ

 لیلو دنت ہر                  آ اوں

 

ے  

 

ؔہلکشپ کی
ٛ
 گےانزءَ گو

ؔملکمیت 

 

ں
 
کی

 

ہ ن

 ءِ آسءَ سوتک امُیتءِ آ درچک

گ  چ 

 

شن
ب 
 نہ گشتگ  چ نہ د

س نہ جَتہر  کسی کارچ ا ت زبان  گپ 

ؔدور دورءَ بالگءَ ا ؔ
 

 

 ت شپ چراگےءِ ن

ی ؔہر
ک
 آسءَ 

 

ی ے  
ک
ؔک پہ وت رد

 

 ے  

 یترچؔ نمبے         زمان  آ

Oؔ

 

ؔءَ توریت  من گپ کناں بس زمانگہمے

 کنت  بِنا
قصہ

د اریت ن   وکیں جہا

 

 ش
ل ی
 ءَ 

 

 کنت گوں تو سنگتی کسے ءَ چہ رند نہ من

 مہروان  منی دوستیءَ کدی ماریت آ

 

 ءِ مردمانی ما باں شہر ءَ بہ ءِ دیم نگاہ

 ءَ ترا چاریت منءَ پہ ڈولے دگہ رنگے

 

سہ ءُ زنگ چِ  کنت مردم  ءَ تئی بہ کجام گ

 ءَ بیاریت ءَ تئی مردمے دل کجام گپ

 

و  دگہ د بہ بنداں
چ 

 

ج ت

 وگ گوں وتی جندءَ ر

 اریتنزس ءِ ٹُکراں آ نگاہ ءُ ارس ءُ دل

 

  نہ بنداں پہ مریگیں  دوتا ں رحیم من پہر

ؔ بہ بیت ہر کسے زاناں
مط
   داریتکہ 

لے
 

 

ؔ

Oؔ

 

ؔ پُل ءَ رہاءِ  ارس  دیدگانی
ٛ
ؔءَ گون  بنت اتگو

ؔ پُلءِ ودارءَ  وشیں باندات
ٛ
 ءَ گون  بنت اتگو

 

ں بے گمانی اتکگ ا نت
 
ن گی
گ

 جاوراں انچیں نہ 

ؔ سوچاں چو تبد ءُ لوار
ٛ
 ءَ گون  بنت اتءَ پُل گو

 

ؔ
ٛ
د گےاگو

 

 کن
چ
م 

 ڑگیں بنت یاکہ اجگیں کل رضا 

ؔ پہ وتی ماتیں دیار
ٛ
 گون  بنت ءَ اتءَ پُل گو

 

ؔ بنت پہ من رحیم  ایر

 

م
 ؔبس ترانگ ءُ 
ہ

اال ءُ غم

 

 ن

ؔ پُل ءَ بے توار بے چڑکہہ
ٛ
 ءَ گون  بنت اتگو

Oؔ

 

د 

 

ن
چ ک
م 

انی  ، 

ٹ

 

د  وش انت نام ل

 

ن
چ ک
م 

ؔ

گ تئی شہد

 

 ن
گی
انی ما 

ٹ

 

 یں تام ل

 

د  ءُ پلیں داباں گوں  ہر

 

 کن
چ
م 

 شپ تئی 

ؔ
ٛ
انی وش گو

ٹ

 

 وشیں شام ل

 

 
 ازی

 

ؔءِ  ءِ راہ منزل عشق ءِ مہر

 ب
ہ

ؔ
شف

 رڑاں 

انی  دیم

ٹ

 

 ءَ زیتاں نرمیں گام ل

 

ؔ کیف

 

  
 

 رچان  ا نت لال انارکاں سرری

انی ہوشامپروش وران  اچنت مئے 

ٹ

 

 ل

 

اریں بیگاہ
ُ
 ءَ  واس ءُ امباز رحیم گوں کُ

انی 

ٹ

 

گ رنگ ءُ بام ل

 

شن
ب 
 تو چے د

  اچت

ٹ

 
ؔشپءَ مئے مُرگےءَ ل

 

 ءَقبرگےءِ دلءِ مُر     آ

 تماشا بیت

 چراگیں دل شپءَ تامور بیت نالیت

 ءُ غم زہیر

ؔ

م

ؔءُ دردءِ 

ہ 

ں آسءَ
 
ن ی
ل

 

 اں لڈ  جتا
چ
 یتبنت دانکہ زبائئی چ 

 نہ بیت واتر 

 قصہکدی واتر نہ بنت 

 ءِ تماشا جنّتءَ سایتعہدکجام 

 کنت قصّہ 

ؔ

 

ش
ک
 کجام لوگءَ چہ دوزہ ساہ 

 

 ی  

ؔ 
قصہ

 یت  کار 

 ءَ اچنت بڈَّ وگےءِ درد ہشکامنءَ 

 ءِ 
گ

 

ن
 

می

سؔمنءَ یک 
قص
 
ہ
  نےلیگیں  مپاہا  

 دلءَ بستگ

  پدا درے پوشیتکفن

س 
ش
ک

انی بستار ءَ نہ زانت  س
ُ
 اچدءَ پ 

 و  دینت دستءَ 
 ے
ی

 

لن

 اچدءَ بس کودکی 

 ےوہدکنت  کپوت کوکو نہ

ؔآ دنیاءِ پُراں چنت ءُ بہا  

 
 

 ک

 ءِ زیمر کنت سازینیتوہدآ تیرانی توارءَ 

  توارینیت کجا چہ
گ

 

ن
 

ج

 مُرگےءِ تہا

 

ے  

 

 کی

 اچنت  مرادیگ

 ءَ کنت اس س گلشپءَ وابانی عمر

  مُرگے تماشا کنتہنیںءِ آوہدآ 

 شگءِ دردان ءَ دنیا کنت
کی
 کجا مئے 

Oؔ

 

اتنہ 
ٛ
ؔ  گون  اچنتہےءِ وشبو ءَ جنت اچنت نہ پُل ءِ چہرگ گو

ؔ  روچ پہہمک
ک
ؔمنءَ در

 

 ی

 

ؔزہیرے  
گ
 
 ن
ت

 ؔی 
ہ

   گون  اچنت 

 

ؔ ںہاتئی آس پرشاناں نگا حبر

ہ 

رڑے دست
چ 

 

ت

 ءَ  

 تئی 
سہ چل گ
رتگ ءُ چماں 

ُ
اں لرزگے ز

ٹ

 

 گون  اچنت  ل

 

اتاے 
ٛ
ؔ ءَ لہم گو

 

ں
 
ی

 

ش
ک

 ؔ
ٛ
  چو زیمر چکءَ اے در

 

 ءِ ش

اں ساڑ
ُ
  گون  اچنت ہےاے مُرگاں وش تواریناں پہ پ 

 

 زاناں پرچہ اے دنیا ترا پہ دل زیارت کنت نہ

شئے
ٛ
  ہمءَ ترا  چوکہ مدینہ گو

ہ
 
کعت

 گون  اچنت  

 

ؔ
 
م

 بؔنہ 
ہ

 ک رحیم مارا پہ 

 

 ءَ  ان  ءُ نزنندیترے  

ں مئے درداں قلمما ارساں پہ 
 
چ ی
م 

 گون  اچنت نائیہے ر

Oؔ

 

 ءِ چراگ زندگاں  غم ءِ آس مُرتگ ءُ زہیر

ؔسال  ہزار
ٛ
 ستگ ءُ دلانی داگ زندگاں گو

 

ں بہار اچنت انگت حشکزمین 
 
گی

 

ن

 

ت

ؔءَ بلے  ءُ 

ڑگ ءِ ود فاو

 
  

 باگ زندگاں  ءِ زہیرءَ  ءِ ش

 

ؔ ءَ  منءَ کہ آگہی ءِ زیمر بہ چیڑ درد

 

ش
کُ

ؔ

 

 ی  

 ءِ راگ زندگاں مہرانگے کہ تربہ ساز انچیں 

 

گ ہنگا

 

 ن
ی
س
ک
ُ
ل 
 ا نت کہ باز 

 

ش

گُ

اں تئی   

 

 کن

  بوت کنت بلے پہ اوژناگ زندگاں

 

ے
 
ی

 

ش ُ
ج 

 

 

 دگہ وت

 
 

ُ
 

د ءَ دل بہ ریپاں چ
 
و  ر
چ 

 

ج ت

 دیاں ءَ را 

  زانت دلیپ رحیم من پہ کلاگ زندگاں حدا

ؔ  

 

ؔہوشامے یںلہڑ زمان

 

ؔ  

 

ؔ زمان

 

ن
 

ج

ؔ
چ ک
 ءِ 
گ

ک

 

 اچنت ش

ن گ بوتیں 
گ
 ما کشکءَ سفرہمےنہ 

 

ُ
  ک

ؔ

 

ُ
 وتی آدینک پدسر ک

  آدینکءِ پوشاکءَ لاہہ آےہمے

  تاےءُ غم

ں  
 
می

 

غ

ؔشرابءِ بے 

ع

 
ش
ک

 

 دا تہمو

 دا کہ کءَ لواار اددءَ نیستہمو

 کسی جامگہر ءُ لُک اچنت

 دروگے  بہ زاں آس نیست  تہاءُ لوگے ءِ 

 قصہ ہمک

چِسہہمک   گ

 جتا ا نت چہ مئے دینءَ

 تینءَ

 

 
 ءُ دردءِ نان  پ

 نشتگ آے بیت

 

 

 

 

 زمانگ چونیں کلمانٹیں ج

  آسءَ رتبرے رنگے

س
 یتبرے یک رنگےءَ تر

د  یت

 

 کن
چ
م 

 منءَ کولنج کنت مئے اوستءِ آتراپءَ 

ؔ

طف

ں چوں 
 
ِی

 ءِ رنگءَزہگے

 نہ زانت نیک ءُ بدءَ انگت نہ بیت سرپد

 اس س کنت زم زمءِ آپءَ

ؔ    آ 

 

س
 کؤراںہ ہ ؔ

  بیتہوشامزمانگ دردءِ 
گ

 

ن
 

ج

 تُن 

 

ے  
چکس  ِ  ءَ ل

  آ رنگے بیت
م
 

ت

 

ت

 دگہ 

 ہوشامےیں زمانگ لہڑ

 ہوشامےیں زمانگ لہڑ

Oؔ

 

ؔءَ اچنت  ت شراب ءُ بنگشیں لذّو 

 ءَ اچنت  ءِ رنگ مرچی موسم مئے یار

 

گ  ءِ تئی ادکیں درگاہ مہر

 

 ن
کی
 ءَ 

 ءَ اچنت  ءِ ملنگ ‘‘سیون ’’ دل منی

 

 کنت اندیم  مہ  ک وتی دیدگاں

 ءَ اچنت  کسی زندگی دو رنگہر

 

ن ؔ

 

ت
 

 

 ءَ  تاہیرءَ پہ   منساعتےلے  

 ءَ اچنت  انچیں دردے سروز ءُ چنگ

 

ؔ وہد
ٛ
  بدل بوت ا نتہیںءُ موسم دُر

 ءَ اچنت  ءِ زنگ کسے زاناں رحیم

Oؔ

ؔ

ؔنی بندیگ اچنتغمازندگی مئے 

 دوست کہ دژمنانی بندیگ اچنت

 

  ءُ تئی دُروشم ہیءِ زبائ ماہ

ؔ

گ

ؔآ
ہ 

ں دیدگانی بندیگ اچنت 
 
ی

 

 

 شے مرید داگ داتاں بند ءُ بوگ 

 کہ چاکرانی بندیگ اچنت  حانی

 

ؔ
ٛ
 ءِے لہ  داتگہیامرااتءِ گو

ؔ

م

ؔوشبو تئی 
ہ 

 رڑانی بندیگ اچنت 
پ

 

 

 ءَ  ءِ امُیت زندگ اچنت پہ ودار

 نی بندیگ اچنت ہاوہدتئی رحیم 

Oؔ

 

ؔاچنت  قصّہاں بلبلانی زہیرگوں 

ؔ

ک

ؔبَرءِ 
ہ 

انی 

  

 رڑ ءُ شان
پ

 اچنت  قصّہ

 

 کن مہ ءَ ءِ گپ چیریں راز ءُ باتن

 اچنت  قصہدلانی   بس دوشتگیںپُرٛ

 

 ہیںں وشبوءَ شنگیں زلفا ن ہیکاما

ژنا ماہ
ُ
 اچنت  قصہ پاننی ہیءِ ر

 

ہ بی بی”تو چہ  بہ کنجست 

 

چ
لت  ُ
 ءَ  “ز

 اچنت قصہنیادیانی  “یوسف”ءَ  مصر

 

شانی مجلس ءَ رحیم مہہ شپہر
 
 ءَ  و

 اچنت  قصہانی شاعر ہممئے وڑیں 

ؔ

ؔ

Oؔ

 

ؔدرد

اں واد کنت
س
 

ٹ

 زمینءِ ٹ

 طبیعت ماآ نادراہ 

 
س

 

ُ

 

 ئےآ شیرکنیءِ واستہ ب

 پہ بینگءَ 

ہ ؔآ بینگ درچکءِ 
قص

 ااں بِنا نہ کنت

 نہ کنتآ کسےءَ دوا 

 آ بام رنگیں 
قصہ
  

ں
 
گی

 

شن
ب 

 
س
 ےغم یا ایوکیءِ گِر

ں چراگے ءُ شپے
 
گی

 

شن
ب 

 یا تند 

ک راشگءَ نہ اچنت
س
چ 
کُ

 یا بامءِ رنگءِ ساچگءَ 

 ءَعمرآ 

س
 
 
 ءِ بستگ ل

 جاگہے

 

ے  

 

ی

 

من
 برے برے آ، آس 

  توار کنت جنّتءَہےبرے برے آ دزوا

ی ؔ
ک
ؔبرے برے آ مردمءِ تہا

 

 

  

 ادد ن

 

 ے  

 آ وک بیت گنوک کنت

 آ وک بیت گنوک کنت

Oؔ

 

ؔءِ روک آس بیت غمءَ منی کہ درد ءُ  زچرد

 بیت ہلاس قصہتئی  ءِ زہیرہر داتگیں 

 

ؔ ءَ باریں کدین بہ ءِ تسلاہ کائے دل
ٛ
 شگو

 ءُ ادس بیت وہد ہمک کہ طلب مارا تئی

 

ڑیت سمین وشبو

 
  

  وداں مداں مداںہیںش

 ا پدا بے اس س بیت ر اومان  تئی من ءَ

 

 ءَ دگہ رنگے چول جنت  تیابواہگےدل 

ؔ  
 

 ءِ منی لال ءُ لاس بیت  مہرءَ تئی کہ  ج

 

ؔءَ داتگ دگہ رنگ ءُ  پہوءِ  تئی عشق
ٛ
 وشمےدر

 شناس بیت  ءَ کجا وں رحیم چو ا رزانی

  



 21 
 

Oؔ

ؔ

شیت
ٛ
ؔءَ دنت  ہی رسوانہ گندیت ءُ گو

اہیءِ  زمانگ دروگ ءُ راست
ٛ
 ءَ دنت  گو

 

 ءُ کینگ مردمے آ بہ

 

 چار پہ کس

 ءَ دنت  ءَ بددعائی ءِ من منی مرگ

 

 نہ جنتیں  ےمحزتئی دوستی دگہ 

ؔ من
ٛ
  دنت ہیامراءِ  غمانیں ءَ گر

 

 یتداں لڈ ے اچوہدءِ رنگ  چراگ

ژنا شپ
ُ
 ءَ دنت  ہیءَ بارت سیا ہیءِ ر

 

 ئے دنیا کہ زانت آ بے وادہیںدر

 ءَ دنت  ءَ وں آئی رحیم انگت دل

Oؔ

 

ک ءُ نہ دہستآپ 

 

چش
ک
 ؔ

ٛ
ؔہگےچک ءُ سادر

ؔ
ٛ
 واہگےش ئے یک زند کریابیں گو

 

 سالءَ پد کہ واتر بوت شتاں

 
 

ُ
 

 چ

 ہگےہمسا پہ من  ات نے ہستلوگ 

 

 چو گیابءَ چول جنت ہر روچ پہ دیم 

 وگےہشکابے نپیں زردءِ کشار 

 

 سُتکگ ا نت ناگ ءُ بلیدہ زعمران 

ؔ
س
 ءَ مرچاں زانت ءُ زانگے نیست ک

 

ؔ چن دپ
طفل
 ءَ رحیم ءِ پیم  ءَ دئے 

 ہگےہمسازند یک بے زانگیں 

ؔ

ؔ

مکس

ؔندر پہ 
ہ 

ں ماتءَ
 
ی

ؔ

 

 تئی جاہ گل ءُ گلزار بات 

 او ا مل ءُ اواملی!!

ؔ

 

ُ

 

 ئے اوستءَ پہ کئی یل دات ش

 من ایوک ءُ درپہ دراں 

 گنداں پہ وتءَ   نہہچی

ؔ

 

ُ

 

 پت چہ اس نی رپت ءُ ش

 اں وتی مہرمن گوں تئی 

 سکی اوں دیمءَ نیارت ہر

گااں 

 

 ے
 ا نچو گلءَ بال ل ی

 بابل دلءَ نیارتگ وتی 

 تو پہ منءَ 

 سکیءَ اوشتاتگ ئے کوہءِ وڑاہر

 رودینت منءَ پہ بزگی

 وانینت منءَ شاہ دربراں

 سانگ ءُ منءَ سیر داتگءِ

چؔ
سؔبچ ءُ ج 

 

 کاانی پتاں ے

 نیک ءُ بدءَ وں سرپداں 

ڑ اچت دلءَ ہمےمن بس 

ٹ

  ج  

 نہ اچنت وں بس منءَ  غم چ 

  وی  منءَ ہمکزندءِ 

 تئی برکتءَ  حداداتگ 

 ئے بس ناگتءَ رپت ءُ ت

ؔ

 

م
 ؔانچو منءَ 
ہ

اا کت ئے

 

 ن

 الےءَ من چو گنوک پہو

 سرسر جناں دمک ءُ دراں 

 کسے نہ گنداں پہ وتءَ 

 ا نچو سمابیت کہ منی 

 توادنےءَ لوگ بُرتگ ءُ 

گااں 

 

ی ے
 پٹی سرے من ک

 اچشتاپ مہ بوتیں ئے منی

ؔ

مک

ؔمات جنت ءُ مات 
ہ 

ں
 
ی

 

ؔوں من کجا ءُ کئی 
ٛ
 راگو

 ننداں دلءِ گپاں کناں 

 اچنت محشرمن چو  دنیا پہ

 اچنت نیم تہاہر

 ُ

 ءُ ُ
 
 

 

لتُ

 ر 

 بات تالِچ منی  اوئے بہ

 بات زند بے نپیں اوئے بہ

 ا منی گوں مالکءَ عابس دُؔ

 تئی جاہ گل ءُ گلزاربات 

Oؔ

 

ؔءَ دردواری کتگ درد واریں دل

 ءَ آس گواری کتگ یدارفاتئی و

 

 ءِ تہا رنگ چ زانتگ منءَ  تو نہ

 وڑا دوست ءُ یاری کتگ ہرمن بلے 

 

 کائے نیائے آ
 
 اچنت  واہگتئی  تو و

ؔدل تئی را

ہ 

رڑاں ما وداری کتگ
س

 

 

رتگ ا نت ہمکتئی 
ُ
  ناز پہ م  ءُ سر ز

 ءِ وڑا دنیا داری کتگ ما رحیم

Oؔ

 

ؔءُ  زہیرتئی 
ٛ
ؔبیگاہ بوت ہمانگاں گوں روچ تر

 اہ بوتمراتو نیاتکئے مردمے اتک ءُ منی 

 

ؔ چاکرم

 

ل
ؔءَ گوں 

 

ی
  سرا ءِ ن لاں بستگ شے مرید روچ

 بیگوٛ عشقءِ  حانی

 

 اہ بوتءِ وڈالاں زند شُ

 

ؔ ءِ مانش چہ تو پد من ایوکی
ٛ
 شئےءَ واباں گو

 ءِ پیژگاہ بوت گس منی بیچارگیں چو پُرے

 

 ہ بوت بدلءِ جلو ءَ چہ پد دنیا تئی جتائی

ؔ

 
 

ُ

 

 نی ماہ بوتہار اے چار د پہ من تہاتو ش

 

چِہ ءُ زنگ ما دلیپ رحیم    آںءَ کن گوں کیا تئی گ

 ءِ بدواہ بوت ہگبراتے کہ رحیم مئے سا ءِ جند

ؔزمین ءِ وشبوہ 

 

ؔوہدزمینءِ وشبوہ کہ 
 
م

 بؔے 
ہ

ؔ

 

 ے  

شؔحقآ 
ج ک
ؔءِ راہءَ توار 

 

 ی  

ڑؔ
 
ں گلابے آ رنگ سایت آ دیدگیں سُ

 
کی  
ج 

 

 آ پُلءِ وشبوہ 

ؔ

 

 

ٹ

 تیابءَ لوٹ

چ ؔہےآ را
 
گت

 وشبوہءَ پہ در

 

 ے  

 ءُ ملنگ دیوانگ

 

 ش 
م
 گنوک 

 

ُ
 آ وشبوہءَ ک

ی واب اچنت  س

ٹ

ُ
ں آسکءِ گ

 
ِی

ٹ

 ن
ی

ٹ

ل

 آ 

 یت وابے پہ وشبوہءَ مئےدوبر ک نہ گند اپد

 ءِ دین اچنتمہرآ 

 آ مئے زمین اچنت

 آ ماہءِ چاردہ ءُ رنگ ءُ درین اچنت

 انی نام پر بیتیت شہیدک بہ جنز ہرآ کشکے 

ؔآ  ہ   
س

 بیگاہءُ  

 انگہزآ جلواناکیں شپءِ 

سن گ بنت دیوانگ صد ہزارپہ آئیءَ 
 چ 
م

  کنتپہ آئیءَ چندنیں بیگاہءِ کرار سفر

 شپ چراگے آ

 وتتہا وتی ہےاآ با مگو

ؔ
بت 
س

ااں دگہ کرارےہؔ برے برے آس 

 

 ن
ی

 

ؔپہ بو
س
اتےے سرو

ٛ
 کہ ارواہہنءَ وتی رگو

 

ُ
  ک

ں بوہءَ
 
ی
س
ل ک

 پہ 

 کنت گرند  مئے جنگ

 

چ
 

 یتجنگءِ تہاتوار س

 یتبند  ءُ پہر

Oؔ

 

ؔءَ سرپد نہ بیں تب مردمانی ما

 ءَ پہ بد نہ بیں  ایں کسےہمیش ما

 

 ءَ  ی دربُرتگ چو آیاتےشاعر

د نہ بیں تہاءِ  ءُ دستونک شعر
 
 ما ر

 

گ ایں گشوہاز ءَ تئی مُفت

 

 ن
کی
 ءَ در

 توسر کدین ءُ کد نہ بیں  زاناں پہ

 

 جن اں تو سودا بہمہرءِ  ن گوں جہا

 ؔما پہ ترا  ، یکے ایں
ُ

 

 سد نہ بیں ن

 

سگ نہ بیت 

 

ی رحیم من

گ

 

گُن

 کرسی ءُ 

  ءُ پد نہ بیں ءِ گپ راستی
 ءَ ما چ 

Oؔ

 

ؔ
ل
چؔچو چراگے با
گ من زندگیی 

 

ؔن

ؔ ءَ گام پہ گام
ل
چؔپو
گ من زندگی ی 

 

 ن

 

 من بلے ءَ تو آتک نہ کت پہ گامے

ؔ نے پہقر
 ِ ج
چؔتو 

گ من زندگی ی 

 

 ن

 

 بیچاڑیں دل

 

ں

ِ ک ل

 ے کیتہیرتاءَ  

ؔ شہر
ل
گءُ دمکاں گو

 

 ن
ی

 من زندگی  

 

 

 

 
 ءَ مدام ہوشام تئی گیرانی ہ

ؔءَ داں نا قرنے
ل
ؔ 
ی

گ من زندگی 

 

 ن

 

 ءِ شگان  ک مہ جنت مارا لگوری

چؔ دستے
گ من زندگی ءَ رحیم مِی 

 

 ن

ؔ

ؔ

ؔ

ؔ

 

ؔاے دنیا دو دیمی آدی 

 

ؔ

 

 اے دنیا دو دیمی آدی 

د اریت

 

 ش
ل ی
 برے دروگ ءُ راستءَ 

ءُ گندگ زا
س
 کنت ہربرے شر

 برے پرمان  دنتیں سچلکااری

ؔ ہر

 

م
 ؔتورت 
ہ

اال اند

 

 ہےون

د یت 

 

 کن
چ
م 

 بس دنت ءُ مارا 

 م  کور ءُ زبان ءِ گویاک بند

 چپ ءُ راستءَ مانا کنت ہر

 ہر رنگءَ اجب دگہ رنگے کنت

 وتءَ پیڈائیت ءُ مانپوشیت

  را وت منیتءَ چو دروگءَ وت

 وتءَ مکاریں چوزالےءَ 

  ادک ءُ ادک دامن 

 
 

 'وتءَ ک

ڑن  ءُ شگاناں ایر گیج کنت

 
 

 گوں ت

 ءَ حقمنءَ کنت میاریگ نا

  اچنت مکاریں ہمیشاے دنیا 

ؔ

 

 وتءَ کنت دودیمی آدی 

ؔ

 

 وتءَ کنت دودیمی آدی 

ؔرا گیر کاینت ایںمن ءَ

 

 را گیر کاینت ایںمن ءَ

 قصہی وبت ءُ عہد     آ

 وتی پیر ءُ کماش ورنا

اتزیدءِ وش تبیں سر         آ
ٛ
 گو

 ہیلودانی بزیں سا

ڑار

 
  

 پاننکانی دپءِ ش

ؔ

ک

ؔ
ہ 

 رڑانی سر
پ

 ٹال ئے ءِ

 کپوتی نالگ ءُ کوکو

ؔناہ ءُ پوگس ءُ          آ

 ب
ہ

ی  

ت

 

 کاپر کل گداں پلیں            آ

ؔتگردی 
ٛ
چ کاان  گو

س

 پتگیں 

ی             آ

ک  ِ ج

 شگ 
ب
 مودی ر

 کپات ءُ ناہ لچکانی                 آ

ں مہلب
 
گی

 

ن

 

ن ی
م

 دنانی 

 عنبر ءُ نیلاںمسک ءُ گوں 

 ءُ مشکی آپ پنیر ءُ شیر 

 کلیر ءُ داز گلیں بڈل

 ءُ 

 

ش

ب

 

س

 لکوہاپترونک ءُ 

 داس ءُ گورہیری ماکؤ                    آ

  کے گاانی رواج شوقیں                                   آ

 ءُ تلءِ سید ءُ کوہ ادچن

 رن  ءُ گ  ءُ نگاہقاد        آ

ڑ ءُ گوازی                   آ س
 لیب ءُ ک 

 گوں پلیں سنگت ءُ بیلاں 

 پلیں بانڈمءِ پشتءِ           آ

 

 

 
 مِسگ ءِ بیگاہءِ وڑہ

ؔ”ر کؤ ءِ“سلو”

ٹ

چ
 

 “زمہنا”ءُ “ ب

ءِ ءُ عہدت قلا

ٹ

چ
 

 “کوشک”ے ب

 ءِ زید“ان زعمر”آپلیں 

 ءُ گلیں ناگءِ “ الندور”

 مکن گپءَ 

 قصہآبلیءِ شپءِ 

 وشیں 

 

 

 کماشانی ب

 وجوانانی ءُ ٹہکگ

 آلیلو لیل ماتانی 

 رانی وتی نازینکءُ گہا

 بلوچانی میار جلی

 آدیوان  ءُ مراگائی 

 ءُ اچسپر ءُ تیگاں ہمگوں ز

 تپاک ءُ 
 
 ل ءُ تکیہ

 آباوریں زباد کلءِ 

 ملوکیں دلبروکانی 

 منی راجءِ زان  شانیں

 جواناں چوٹ بروتیناں

 ت ءُ گءءَپہ لج ءُ غیر

و کیںسراں 

 

ش
ل ک

 گوں جان  

 ا نت 

 

ش

ک

 

ل

 منی ماں باتنءَ 

 را انگتءَ گیر ا نت من ءَ

 ما نیا ا نت وں دوبر پہ

 قصہی وبت ءُ عہدآ

Oؔ

 

ؔناز ءُ نکرہ سنگتی یاری نہ بیت

 ءُ زاری نہ بیت مہر

 

س

 

چ
 ءُ دوستی م

 

 ن  اچنت تئی تو روئے اللہ نگہبا

 ءَ کدی گاری نہ بیت چہ تو پد زند

 

  ا نچو من کشاتتگ ترا دل وتی

 داری نہ بیتفازانت گوں تو و من نہ

 

 ءُ تاویز د

ٹ

چ
ؔچ 

ٛ
 ں کتگہا اہیںادر

 انگتءَ مئے گوں تو دشتاری نہ بیت

 

 ءَ   چمانی تئی سوگند منہیںقدس

 تئی وڑا شررنگ کدی شاری نہ بیت

 

گ ءَ بیائے رحیم سرشپ

 

 ن
می
 ءَ  ءِ 

 ہ چاری نہ بیتءَ پہ را نیہیکاما

ؔ قصہ

 

ے  
چکس  ِ ؔآس ل

 

ؔتستگیں 

 

ش
م

ٛ
 دیگرتہا ءِ بر

 آے وشیت

ں ترانگے بہ امباز 
 
ی س

 

ن ج 

 یتسو

 ءَا نچو پیوست بہ بیت مئے ارواہ

 

 رنگے سایت یا دلءَ پوشیت

 یت ارُداں بند 

 جنگ دوتا نی تروالیں چیزے

 ب   ترا
م

ؔ 
 یتشکاار کینیت یا کہ ہ ی

 

 ن  ادلاتگ ا نت مئے اوست ءَحو

ؔ
ٛ
 یتند بیر گو

ؔ
ٛ
 یا گر

 

چ ے   ُ
س

 یتند بیرءِ آسءَ 

 امُیت
 

 

چ
 

ڑءِ آچ
 
ُ  اچتہ پ

 ج 

 دانکہ آجو نہ بنت مئے بندیگ

  آسیتمہلب

 
س

 

ُ

 

د ار یت ئےب

 

 ش
ل ی
 آس ءُ آپ 

ؔ

 

س

 
س
 بؔسمّ
ہ

 چراگ رودینیت

 

 ے  

 

 تعمر

  

 شاب

 

چے    ءِ کءَءَ نہ گ

 یتدرچک سبز 

 درچک بے آپ نہ بیت مئے جنگءَ

 رحی کلمانٹیں کربلا تئی ت

Oؔ

ؔ

 
گ

 

ؔکنگ لوٹ آں حبرءَ چو  گُن

 تو سر کنگ لوٹ آں من وتءَ پہ

 

ؔ
ُ
 ا نت پدا لفز

 

 

 

 سیاہ ماریں تئی بہ سِ

 ا نچیں کارے دوبر کنگ لوٹ آں

 

ؔ  
 

ؔ گوں تئی ج

م

ؔءِ 

ہ 

ں لاساں 
 
ن ی
ل

 

  لوٹ آںہنروڑ وڑیں من 

 

 ءَ شاری  ءُ محبت مہرپہ تئی 

 ءَ کمے شر کنگ لوٹ آں من وت

 

 نہ کنت رحیم بلکیں ءَ چوش گوں من

  کنگ لوٹ آں کمے انگت صبر

  



 41 
 

Oؔ

ؔ

ؔ

گ

ؔآ
ہ 

 چراگاں یاتانی 

 

ُ
ں ک

 
ی

ؔ

ؔ
قص
ؔ 
ہ

 نی حیالاک بیت   و

 

 ءِ نہ بیت مانا ماہءِ ا ندیمی

لپ
ُ
ں ز

 
کگی

 

ن
ُ
ت 

 ءِ پیچ ءُ تابانی 

 

 ءِ  عشقءِ پدءَ  نلہاچو مرید 

م
 
 ءَ گوں باں پکیرانی  من ر

 

ؔ
ٛ
 ازینتگزندگی پہ امُیتے گو

 جست مکن مارا ماہ ءُ سالانی

 

کہ دلے رحیم بلکیں 

 

ن ُ
س
 انچیں 

 پسواں دنت مئے جوابانی

  عشق
س

 

 
 
ؔئےموم ب

 

 ءِ آسءِ سچوکعشق

 دمکءِ دیوالاں داریت لوگءَ داں رؤت

  بیتہنرتہایت دانکہ آسءِ تَتّر 

ؔہر

 

 نہ کنت چ  آدینک گِگ دے وپ  

  عشق
س

 

 
 
 ئےموم ب

 

 ءُ دپ بیت گنوک نام

 ءِ نامءَ نہ زانت ک سرپد نہ بیتعشق

 چون  بیت  عشق ئےچی 

چ ااہءَ رسیتما عشق
گ

 

ن  
ج

  مردمءَ 

 ں نہ بنتٹوپ ءُ بمبانی آواز ساز او

  عشق
س

 

 
 
 ئےموم ب

 

 وکہدک نہ بیتیں 

 ا نت گار بنتعشق
 
 
ُ
س

 ءِ نامءَ آ بندیگ 

 نتا دیدگ آسءَ کپ

س
ؔغمکءَ کسّ

م

ؔءِ بوہ اوں 
 
ہ

  نہ کنت

 

ن
 

 چُک ماتی نہ بیت مات چُکّی نہ بیت

  عشق
س

 

 
 
 ئےموم ب

 

 آسیں ارساں لواک

 کعشقءِ آدینکءَ عمر

 

چ ے  
 
گت

 ءَ نہ در

ی ؔ
ک
 رد 

 

ی ے  
ک
ؔپش 

 

 ے  

 ا نت 

 ُ

 ءِ ویرانگءَعشقکشک دنز ءُُ 

ؔ

ٹ

ا من جتازندگی کُی

 

چ
 
 دنیا ج

 

 ے  

  عشق
س

 

 
 
 ئےموم ب

Oؔ

 

گ ءِ تب ءِ مرچی دل راستی قصہاے 

 

ن

 

ش
گُ
ؔءَ 

 ءَ گوں منی چنت اچنت دل پُرشتگ آمردم

 

 من دیدگاں وتی ارسانی روک کتگ کندیل

رتگ ءِ جنازہ وتی جند شپ
ُ
 ءِ کوپگاں ز

 

 ءَ چہ ءَ کائے کجام دریگ ءِ تسلاہ لد

 زچرد پُرشتگ ءِ اعتبارءَ منی  تئی ودار

 

ژنا چراگ
ُ
 ءِ امانت اچنت  ہیءَ بل کہ تئی ر

ؔ       آگہی       پہ       شپ       وتی       ءَ       آمدے در
کُ

گ 

 

ن

 

ش
 

 

 ءِ یل دئے قصہ تو گرک دلیپ رحیمءَ بہ کن

گ ءِ تئی دوستیں مردم اے راز جند

 

ن

 

ش
گُ
 ءَ 

Oؔ

 

ؔ
ٛ
ؔکنگ نہ بیت قصہشتگیں دلانی دوپر

 مردمانی 
 
 
 

 کنگ نہ بیت قصہمئے پی

 

 ءَءِ نام داتگ تئی محبت مارا گنوکی

ؔ  
 

ؔ تئی ج
م
ن اانی ہ ؔءِ 

ل
 کنگ نہ بیت قصہ

 

ؔ

 

 

ٹ

ؔ کہ زندءِ منی من لوٹ

 ب
ہ

ؔ
ش
ؔ
ف

 رڑ بہ بئے

 کنگ نہ بیت  قصہنی واہگانیم زندیں 

 

 ءَ مابہ بیں  یکے گوں دومی

 

 
 ر یا صیبہ

ؔ

ق

اانی اے گپ اچنت 

 

بن
س

 کنگ نہ بیت قصہ

 

 ءَ پناہ دیدگاں وتی ءِ واب دات باندات

ؔ

گ

ؔمئے آ
ہ 

ں پاننی 
 
ی

 کنگ نہ بیت  قصہ

 

 ءَ  دوست انت رحیم مارا چوساہ ءُ دیدگ

اانی

 

گن

 

سن
  کنگ نہ بیت قصہ مئے دوست ءُ 

ؔ

ؔموتکے پہ پلیں برات قدیر جان ءَ

 

  بہ کنبیا وں واتر 

 ئے ہیںما داں

 

 
  کہ تو ری

  رنگ بے دروشم ا نت ہیںزندگیءِ درا

  ا نت 
 ن 
ہ

 

م

ہ    بے 
س

 

ؔ
 ن گ
ت

ؔہ ؔ

ل

ؔااں رو
ہ 

 ئے

 

ش

گ

ں آس گون  اچنت 
 
ی

 

  ہےشپ جلیں دوز

 آہ ءُ زاری آں گوں 

 واب بے نائی ا نت  

ؔایو

 

م
ی اچنت ، 

ک

 

 ن
ل ی

 ؔکی اچنت، ا
ہ

اائی اچنت 

 

 ن

 مگءَ  ہربان ءِ
ت

 

ت

 

 شنگ ءُ شانگ ا نت تئی 

  بے درویںعکس

ؔ
ٛ
 ش ئےدنز ءُ دُوت انت گو

   تئی وں گڑیال 
ُ
 ءُ گ

ہ ؔمات نشتگ جوانیءِ کاریت تئی 
قص

 ااں 

 پت چہ کوریں دویں دیدگاں 

 نت ا  ر ارساں لگہا

 برات ۔۔۔۔۔۔ ! 

 نت تئی اپہ امیتے مدام راہءَ چار

 بہ کنبیاں وں واتر 

Oؔ

 

ک رسیت باور ترا منزل اوں من

 

چش
ک
ؔکن ءَ 

 باور کن  روچے نا روچے ترا پہ

 

ی ے  
ک
 من 

 

 ں آس داتگغماءِ تئی درد ءُ  مارا دوری

 ءَ دوست ئے ،تئی گپ نہ بیت باور کن تو من

 

 

 

 
ں چمانی وراں سوگند تئیہ

 
چ ِی

 

کت

 ءَ   

 کن من نہ بیت باور تئی وڑا کسے دگہ پہ

 

 ءَ دلءَ داراں من رنداتئی عکس صدروچے 

ؔہیکاما
ٛ
 باور شنیءِ گو

 

  ُ
 

 کن ئے رنگ ی

 

ؔٛ 
ُ
گہاشیت بیادل گ

 

 ن
می
 ءَ یک رندے رحیمؔ ں تئی 

 باور کنت ئے تئی دوست ہیںمارا دوزوا

 

ی  

 

ش
کُ

Oؔ

 

ؔءَ  نبشتگ پہ پلانی کاگد واہگءِ  من دل

 ءَ  گدوانی کا بلکیں سوگاتے بہ د نت دیم مئے بہ

 

ں
 
گی

 

 ن
ل ی

 ناز ءُ نکرہ دلبرانی رک ا نار ءُ 

ؔرنگ ءُ 
ٛ
گ در

 

شن
ب 
 ءَ  من جوانی کاگدوشم باز د

 

گ ءَ آے مہ مردمانی نیّت

 

 ن
می
 

 

چے   گ
ل

 ءِ  

 ءَ  مروچی چیروکانی کاگد قاصددئے  تو بہ

 

ن ک
گل

 

مے
 ؔ

ل

ؔءِ 

 
ہ

ؔ
ل
 
ج
ں ٹُکر 

 
ی

 

ن

 
ہ

 ءِ    پیروزہ

 ءَ ءِ نشانی کاگدمہرگون  ا نت تئی  ءَ انگت

 

س   دنت انتاے بری مئے کاگدانی رحیم مہ

 
 اںپ

اں من پہ حواے بری  س  ءَ نی کاگدحاناں گوں لِچ

Oؔ

 

ؔ پہ منابے عذءُ گرانیں  غمزندگی درد ءُ 

 وی باریں کد بہر

 

ے  
چ
 پہ من ءِ دابے  ءَ کی 

 

 ہ چاراںءُ دادانی مدام را واہگمن تئی 

ؔ بہ کنگوں  ہ   
س

  من پہءَ گوں گلابے  ءِ سمین 

 

ڑ ءُ وسواساں تئی ا نچو من ءَ
 
گ  پ

 

 ن
 را گچی

ں وابے 
 
می
ل

 سا

 

 

  

ڑیت ن

 
 

ُ
 
  پہ منشپ کہ ج

 

 ارس منی چمانی  ءَءَ پد تئیگ ءَ دوری

ؔ
ٛ
ں تیابے  شچول جنت انچو گو

 
ی  ِ ن

 

ت

  من پہئے 

 

ڑ ءِ انسان  من رحیم اندر

ٹ

 
 یناں ءَ چے پیم س

 پہ من ابے ثونزور اچنت  انتکار ہسک گنا

Oؔ

 

ؔءَ اچنت انگترءُ  حیالتئی یات ءُ 

 ءَ اچنت  تو یک مردمے دیوانگ پہ

 

 ءَ پہ  حانیباتاں م  کماریں  مہ

 ءَ انت  ءِ لبزاں وانگشعر ہرمنی 

 

ؔ
ٛ
 زان  انت روچ ءُ شپ پہ بے کراریگو

 ءَ اچنت  ءَ مئے اللہ زانگ لحا ءِ دل

 

گ  منی دیواگی تئی بہر

 

 ن
کی
 ءَ 

 ءَ اچنت   دنیا منارا زانگہیںدُر

 

 رحیم وں  قصہءِ  نہ بیت بے وابی

 ءَ اچنت  پاننی راز گوں دُردانگ

Oؔ

 

گ ءِ سودا جَنَگ سک گران  دل

 

 ن
کی
ؔءَ 

گ ءَ تاوان  ےءَ تاں عمر من

 

 ن
کی
 ءَ 

 

 ءَ  ءِ چنال پہ کیچ زہیرمنءَ کنت 

گ  مجلس ءُ دیوان ہیچہ شا

 

 ن
کی
 ءَ 

 

 ءَ  ءِ موالمہرت گونگیں پہ عزّ

گ ءِ پیردان  کمہردل انت پہ 

 

 ن
کی
 ءَ 

 

 گر آ پیر مردءَ سرجنان  اچنت  بہ

 اے ادد

 

چ
 

گ ءِ چیرءِ نان  بہ چ

 

 ن
کی
 ءَ 

 

ؔد تہار ماہءِ چا بہ
ٛ
 ے ودی بیتدر

گ ن ہکاما ءِ سرا بچار آپ

 

 ن
کی
 ءَ 

 

 ں امباز کتگ کہ بے انانیغما

گ 

 

 ن
کی
 رحیم انت چہ وتی ارمان ءَ 

Oؔ

 

رتگ ا نتتراندوہ ءُ  غمدرد ءُ 
ُ
ؔانگ ز

 ں سرم  نہ بنتواہگابے مرادیں 

 

گ پہ تئی 

 

ن

 

ش
ب

 

س

 گءَ شوہازجند 

گ 

 

 ن
کی
 ءُ در دروازگے ہلکپش نہ 

 

 ءَ چاکرے وہداتکگ گوں زوراکیں 

ءَ ہا

ٹ

یءِ لون

ل

 

س

 نل ءُ درری 

 

گ وڑے 

 

ن

 

ن ی
ل
 ءِ چراگمہرتوکہ با

ؔ
ٛ
 ریگزاراں بار گیپتگو

 

ی  
س

 

ش
ک
 ات 

 

 اولان  اچنت گوں سفرترادد پاند ءُ 

 سرباں رحیم وتی پہ منزلءَ  جزماں

Oؔ

 

  کہ لوٹاں من راستیءِ ہمے
قصہ

بیاراں     

 رڑ  زمانگ
گپ

ٹ

گُن

ءُ بند بیت گویاککنت منءَ   

 

اں نہ بیت بیگواہ  ار گپتگیں دنز ءُ مُ 
ُ
 گ

 اندرءِ انسان  مرچاں دانا اچنت 
 
 منی و

 

اناں حیررتاں چاراں اجب من قد ءِحدا  

گ ندارگ زمینءِ دلبندءَ 

 

 ن
گی
 وڑے ماں 

 

چار مکر چوں سازیت چے پیمءَ ڈوباریت بہ  

 اے مار جندءِ من آستونکءَ وت کہ رودینتگ  

 

  ءُ زبائئیحسن رنگ ءُ ہمکءِ شعرمنی تو 

ءِ برورد اچنتمہردولبز نبشتہ رحیم آئی   

Oؔ

 

ں چو
 
ی  ِ ن

 

ت

ؔءِ وڑا مہ بیت زچر ءُ چول ءُ تیاب 

 ءَ مہ کنت ہیامراں گوں تئی حیالادل موجیں 

 

 ءَ  کن من شوہازءَ کہ گارباں  اے مُچّی

ؔہیںءُ دُر ہلکاے 
ٛ
 درآمداں  پہ من ئے  ش درگو

 

ؔ ءَمردم اچد
ٛ
 ءِ وڑا ئے موسم شبدل بنت گو

 دئے ءِ مہ ءَ بہ نند بلے رازاں دل کہرگوں 

 

سی لحاروت  کسے بہ

سس

 ءَ گلیں ءَ بہ دنت 

  کیچ

 

ُ
 
 ودی ئےءَ کتگ مروچاں دگہ پ

 

گ 

 

شن
ب 
 ماد

  
 

 ترا واب ءُ کرار شُتگ منٹ

 اے گپءَ راستیءِ تو رحیمءَ چہ جست گر 

Oؔ

 

گ من شہر ہرترا 

 

 ن
لی
ؔءُ دمکاں پو

 دلءَ اے سہتے بہ

 

 

 

 
 تاہیر گندئے ن

 

 وشیاں پہ دل نہ بستگ ن ءِ جہا

چدءَ   اچشکند بنتیں  ہیںدر واہگا

 

ؔءَ شموشتگ تو من
م 
 کءَ زاناںہ ؔرا 

 ٛؔہمے
ُ
 شان  اچنت  گپءَ منءَ دنیا گ

 

 نی واہگا دور اچنت منزل سفر

  گوں نیمراہءَ 

 

ے
 
کی
 

  

 من زاناں پ  

 

 کتگ سنگت مروچاں ایوکی رحیم

 ءِ مردماں چہ اوست پرشتگاے شہر

Oؔ

 

یاں 
س
ؔدل نہ بستگ پہ تئی مال ءُ مڈ

 ءَ انت منی پلیں دیارچو بہشت

 

ڑتگ ا نتہیںزچردءِ اجگیں پل در
 

  مر

 مپ  آپےءَ تربنت سیر آپ چوں پہ 

 

ں پانں 
 
چ ی

 

لتُ

 پہ ترا 

 

 
و  گری

چ 

 

ج ت

 

  ءُ دل منیرازءَ اے اللہ سہی

 

  زار زارءَ پدا
طفل
 گریوگءَ انت 

ڑگی ءُ بے وسی لاچاریءَ 

 

ُ
 گ

 

ؔنہ بیت گوں  ہگگوں ترا آ

 ب
ہ

ؔ
شف
 رڑؔ

 من رحیم جندءِ گوں ذاتءَ بندی آں

Oؔ

 

دگ تئی درد ءُ اندو
 
ؔں کتگہادل ز

گ آں

 

 ن
کی
ءَ چہ مرچاں 

ٹ
 

 مردمی ک

 

یءَ وتیگءَ وت بہ
س
 زانت  شر ءُ شر

 ان ءَ کار نیستشاعرمئے وڑیں بس 

 

  غم ہر

 

 

 

 
 اہ بہ بیتمراءُ سکیاں ن

 من چوشیں پہ وت نہ گنداں مردمے 

 

 سفرچوں بیت باریں مئے بانداتءِ 

گ ماں بیت  ہر

ٹ

ن

 

کُی
 شمءَ کہ پُلءِ 

 

 ناں گوں رحیم رودینتگ من حوارس ءُ 

ؔنی واہگا
ٛ
 ءُ بَر بہ کنت چک وں بُورسؔدر

Oؔ

 

ؔدورءِ نام بیت زندگی بس درد ءُ

 بنام بیت بہ زاں کنت مردم  عشق

 

ؔتئی ودارءِ د
ٛ
 ءَ پہ بے وسی ہیار

ڑگءَ 

ٹ

ؔتانسریں شپ ج  
ٛ
 ربام بیتگو

 

ؔتر

 ِ چ
کُ

ں کیفانگانی 
 
ی

 طلبءِ 

 ءِ دپءَ بے تام بیتمہرکنیں شیر

 

ؔ
ٛ
 چک دردءِ تاک ریچاں پہ تبےدر

ؔ
ک
ؔ

 

 روچے ی

 

 ام بیتہزسءِ واہگے  

 

 بہ

 

ُ
 

ہ’’گر تو چہ  س

 

چ
لت  ُ
 ءِ دلءَ ‘‘ز

 نیادیءَ لیلام بیت‘‘ یوسف’’مصرءَ 

 

  ماہءِ سرءَہیںبیا رویں من تو دو

 ءُ چیلام بیت غمبِل رحیم دنیا 

گ

 

ن

 

ن ی
س

ٹ

می

ؔتوکہ رنگ 

 

ؔ

س

ٹ

می

گدرتا ں رنگ 

 

ن

 

ن ی
 

 تکوشءَ یل کتگ ہلو

 کپوتے کنت کوکو نئے

 نیست ئے ءُ لی ہیچا

ؔ

 

ل
ؔ

 

ی
د  ا نت 

 

 کن
چ
م 

 ن کہ پل 

ڑیتنئے 

 
  

 سمین ود ش

ن کہ 

 

ی

 

ل
 ہستپل ءُ گواڑگ 

 ونکےزہیرنے پاننکے 

 نیکہ کارواں جنزیت

 ئے ماہءَ ہیچارد

 

ش

گ

  

گ مہہ

 

 ن
 گرءَ مرچاں گچی

ں 
 
ی  ِ ن

 

ت

 چول چہ زچرءَ 

 وت وتارا مانپوش ا نت

 ئے بندیگ

 

ش

گ

 روچ ءُ شپ 

 ودارءَ پہ ءِیکے 

ن کہ 

 

ی

 

ل
د  ا نت

 

 کن
چ
م 

 کاڑ 

 ں گوں دل بودیںواہگا

 ساز بے سُراں مرچاں 

 توکہ یل کتگ مارا

 زندگیءِ نیمراہءَ 

 ناں داتگ آسواہگا

  چ ءَ نہ منتگ پہ من 

گ

 

ن

 

ن ی
س

ٹ

می

 توکہ رنگ 

گ

 

ن

 

ن ی
س

ٹ

می

 توکہ رنگ 

Oؔ

 

ؔ رنگءَ زندگی ہمکمشکولیں گوں وتءَ گوں 

 چہ گرانیں مشکلءِ 

 

 

  

 جنگءَ زندگی ہردر ن

 

ؔجوانیءِ وں  ستکگ پُر انت
ہ 
قص

ں 
 
ی

 ہلاس

 رنگءَ زندگی ہمدیدارءِ رنگءَ جنت منی 

 

 ءَ ہگءِ دو روچءِ آسریں نیادانی ساعمر

ہ چے پہ 

 

 ن
  درنگءَ زندگیطلبءِ عہدپش کی

 

 بنت ہرکستانی ز

 

چ

 

 پیچ ورا نت جان ءَ سِ

 ے بہ جنت ڈنگءَ  زندگیوہدآستونکءِ مار 

 

اں روک باں رحیمؔغمادرد ءُ   ُُ  نی آسءَ 

 ریءِ داں نگءءَ زندگی بہ کنت تہاپرسریچ

Oؔ

 

ؔشموش 

  غمتئی جتائیءِ 

 گوں من سگگ نہ بیت

 نہ سرم  اچنت  مہر

ؔ
م 
ن گ ءُ تئی ہ ؔ

 

می
 کءَ 

 ءَ نام ءُ دیںمفت

 ءُ مامیتگاں  شہر

 رہومن تو یکجاہ ءُ 

 کد کدینءَ نہ بیں 

 ءَ کہ نیستمئے صیب

 ر ءُ یکجاگہیہو

  اچنت شموشہمیششر 

 تو منءَ من ترا 

Oؔ

 

ڑگ

ٹ

ؔءَ شپ تانسریں بانگواہ کتگ ج  

ؔ

 

م
 ؔپہ ودار ءُ ایوکی 
ہ

اائیءَ 

 

 ن

 

ڑیت پہ تبے

 
  

 بل سمینءَ ود ش

 کن  تو جتا پلاں چہ وشبوءَ مہ

 

 پہ وڑے روک بیت زاناں مِریت ایں

اتاءِ کندیل واہگ
ٛ
 نی تہاگو

 

 ںدیدگاں چہ دوستر اچنت ساہ مردما

 زانت ءُ سرپد اچنت  ءَ کسے اے گپ ہر

 

 ءَ رحیم الم کناں راستیءِ گپ

چ ؔ ُ
س

ؔبلے دنیا کینگءِ آسءَ 

 

 ے  

ؔنگاہءِ تُن

 

 منی انگت نگاہءِ تُن

 نہ ا ت سرم  

 کہ تو اتک ئے اناگاہءَ 

 منی راستیں کشءَ نشت ئے 

 منی دستءَ را کت دستءَ 

 ت کتمنی گوشءَ تو ہلو

 منءَ تو چہ دلءَ درکن

ؔمنءَ 
چ 
ہ 

 رڑ میار یاتاں 
پ

 

 لاں منی بےحامہر بہ کن

ؔگر  منی نامءَ مہ
چ 
ہ 

 رڑؔ
پ

 

 منءَ رسماں کتگ بندیگ

 بوتگ حبرمنی سانگءِ 

 دلءَ را آس ماں لگ ات

 منی چمانی ارس رچتک ا نت

اں لرزگےءَ گپت

ٹ

 

 ءُ ل

 دلءَ را من زمینءَ مُشت

 ءَ من گریت زارزار چو طفل

ڑ

ٹ

 
 ینتدلءَ را کودکیں س

  موسمہیںبدل بوت ا نت در

اینتجہا س

ٹ

 ن ءَ رنگ ٹ

ؔمنءَ نیمراہءَ تو 
ٛ
 وہ اچتدر

 بندیگ

 

ُ
 یا رسم ءُ دوداں ک

 قصہءِ گلیں مہرمنی 

 چو بوت بس پرشتگیں وابے

 منی انگت نگاہءِ تُن

 نہ ا ت سرم 

Oؔ

 

ؔمنی لچہ ءُ دستونکاں

ؔءِ گلیں مہرمنی 
ٛ
 وتاںدر

ڑ

ٹ

 
 ینتوگودرار ءُ وتءَ س

 ءِ لبز لبزےشعر ہرمنی 

 ج اچنت ءِ حتاحسنتئی بس 

 ن ءَ اے دودیمیءَ جہا

 گوں لبزاں مانداراں من 

  ءُ براہ حسنانی شعرمنی 

  تئی جند اچنت ئیءُ زبائ

Oؔ

 

ں یاتانی 
 
گی

 

شن
ب 

ؔاچنت  تہاریگزار ءُ گبار 

ؔ روکیں دل
ٛ
 اچنت  تہااتانی ءِ کندیل کہ گو

 

ڑیت ءُ نہ مانیت آراج کدی دیم

 
 

ُ
 
 ءَ نہ ج

 اچنت  تہاآراج مدام کینگ ءُ ذاتانی 

 

 منی دیمءَ واہگاے 

 

 ءِ زوراکی نہ ج لے  

 اچنت  تہا براتانی ئیںمنی تنگو مہراے 

 

 نازین ا نت باگانی گلاباں  بلبل پدا

 اچنت تہانالیت چاتانی  زہیر کہ ہیچا

 

ڑن 

 
 

 جن رحیمءَ مدامی ءَ تو مہ نیزگاریءِ ت

 اچنت  تہااگاں کوٹ ءُ کلاتانی  مہرتئی 

 

  ٭٭٭

Oؔ

 

ؔ
ٛ
ؔشیتبرے برے اے دل گو

 زمانگءَ را آس دئے

ؔیاوتارا 
ٛ
 ءَ ہونج اددر

 ں واہگاگوں بے مرادیں 

 اے رسترانی گلءَ 

 را دور ءُ در بہ کنوت ءَ

 بہ کنک ءُ س ہااے زندءَ 

 وتءَ بہ کن چو بے توار

 اے دمک ءُ در درآمدیں

 ملوریءِ 

 

 
 

 اب

 

 
 

 اب

ؔ
ٛ
 ش ئے چو پُرسی پترءَ گو

ن اانی راج اچنت بس
ک

 

 ن
ل ی
 ا

 ءِ مردمءَ ہمک

 

 
  ب

 وتی وتی نہ ا نت ءَاچد

ؔہمک
مط
   نگاہ پہ 

لے
 

  دلءَ گوں بندی اچنت ہمک

 مان   ہر زبان ءَ زہمک

 ءُ کینگ اچنت 

 

 اچدءَ بس کس

 ءِ مردماں منءَ اے شہر

ؔ
ک
ؔبرے برے چہ بیم 

 

 ی

 

 ے  

  پہ من درآمدیں  اے شہر

 اے زندگی ندارگانی 

ؔ
ٛ
 ئے منی  شجلوہ اچنت گو

ؔٛ 
ُ
 شیت برے برے اے دل گ

ؔرا ءَ وت
ٛ
 ءَہونج اددر

Oؔ

 

ؔشتگیں وابے مہ بیت پُرٛحیالے ہر

ؔ زند

 

 

ٹ

 ءَ من چہ زندگانی لوٹ

 

ہ ءُ ہؔ مکر ءُ   ِ   گوں من نہ بیتہنرن

 ءِ وڑا رنگ مٹ کنت دنیا مکار

 

 ل ءُ کرار تئی امنی قوپرشتگ ا نت 

 ءَ را زیب نہ دنت  بے زبانی مردم

 

 کن  ءَ بنام مہ ءَ تو وت دوگام پہ

 ءُ دوستی تئی وسی کارے نہ اچنت مہر

 

گ پہ رحیم زاناں ترا 

 

 ن
کی
 کارے 

گءَ مئے زا

 

 ن
می
 ئےہرسالےءَ پد 

Oؔ

 

ؔے وہد
ٛ
ؔانگ گل ءُ گلاباں بیتتر

 ءِ تاباں بیت زند بندیگ زلف

 

ؔرا د ءَ من  زانت چومن نہ
ٛ
 وہ ئے تور

 اباں بیتزندگی درد ءُ گوں عز

 

 

 

 
ؔ ءِ بور شاہ غریب ہ

 

 

 

  
 ءَ تاچ

 

 

 
 گوں کتاباں بیت  اگاں زاتے ہ

 

ؔے گنداں تئی وہد
ٛ
  ہیںءَ ما وشمدر

  ءُ لنٹ شرابا

  

 بیت ںزچرد ٹ

 

ؔ
ک
ؔ

 

 رحیم المی

 

 موجے  ءِءَ زچر ے  

  ماں تیاباں بیت زچرد
 

 ءِ بوج

Oؔ

 

ؔءَ نزسار اں تئی وتزہیرں گو

 

 
ؔی

ؔصدءَ  من وت

 

 
 بر کروتکگ چار ی

 

ؔ
 
  کتگ ارواہ پہ دیدارءَ تئی ہنر

ؔچکاس ہر وڑا من چارءِ عشق

 

 
 ی

 

 ءَ وتی سورت شموت لوگءِ آدینک

ؔءَ سنگار  روچاں وتماتو 

 

 
 ی

 

گ وتی چہ سا تو من

 

شن
سچ
 ءَ ہگءَ 

ؔبس مار تہاءِ  من ترا جند

 

 
 ی

 

 ءَ کتگ من رحیم دنیا وتی دست

ؔءَ ڈوبار دژمن ءُ دوتا ں من

 

 
 ی

ؔ

ؔ

Oؔ

 

ؔاچنت            یات                  ترا

 کہ من تو دست ماں دستءَ 

ں 
 
ی

 

ن

 

ش
گ

گءَ 

 

 ن
می

 

 نی ایںپانں مہکا

ؔمالیب ءُ 
ٛ
 ازی کتگو

ءَ تو گوں  ب  
ل
اان ءِ 

 

ش
گ

 

 م  منی بست ا نت 

 ءَ ہگبرے من تو چنالءِ سا

 نشت ءُ دلءِ گپ کت

 برے پہ نازے من تو 

  اچت

 

 ءَ ش
 

 

 ش

 برے ما دُتکی لیب کت

ؔ
ٛ
 رءَہاگوں تئی ادتوئیں دزگو

 ی سرِتبرے ما

ٹ

  اب 

 ں ہا ءُ کوبرے ماں کہچر

 برے سازانی امبازءَ

 دلاپ ا ت زندگی 

 انچو 

ن گءَ ماءُ تو

 

ش
گ

 ہیںامرانانی قر

 نگ اتمراانی مہروشبو وتی تہاگلابانی 

 منءَ را چو وتی ساہءَ 

 چو ارواہءِ وڑا دوست ا ت 

رت ءُ آپین کت
ُ
 تو آستونک ز

 منی پیشانیءِ مورکانی توکءَ 

 ءِ جوکش اچتمہر

 سک وش ات

ؔ

ک

ؔ
ہ 

 رڑءِ چیرءَ بالواں گوں
پ

 

ؔنشت ءُ لیب ءُ 
ٛ
 ازی کتگو

 من تو رازی کتدلءَ را 

 کہ آپ میلانک ا تا کورءِ سرما

 دءَ زندگی وابانی بستار ا تہمو

 کند اچت دمانے گریت پدا

 مئے زندگی وش ا ت ہمے

ؔاچؔبے ءَ چوچی

 

ُ

 

 نانی ش

 

 

ُ

 

 تئی دیوان  جانی ش

Oؔ

 

ؔ
ٛ
ؔءَ  ہیانگ ءُ دردانی تئی یکجاتر

 ءَ  ہیامرابوت تماشہ گوں تئی 

 

 نی منیہافااے کجام مُز انت و

 ءَ  ئین  رسواتو منءَ داتگ جہا

 

ڑنیگ نہ بیں ءَ دل ما پہ اے گپ

 

 ءَ ت 

ؔہر
ٛ
 ٛؔچی گو

ُ
 ءَ  شتگ آئیشتگ بلے گ

 

 دوجتا مئے راہ جتا ہرما ءُ تو 

ڑ وں پہ منی بیگوٛ

ٹ

 ءَ  اہیتو مہ ج  

 

ؔ
ٛ
ں گوں تو مہ بوتیں د

 
ی

 

 گن
ل

 ءَ  من مہرر

 انت تئی زبائ

 

 

 

 

 ءَ  ئیم  مہ ک

 

 دت کتگعا ءَ ایوکی وں رحیم

ؔءَ  زند
ٛ
ؔگو

 

م
 ؔازینیت وتی 
ہ

اائی

 

 ءَ  ن

Oؔ

 

ؔ تی رنگشپ و

 

 

ٹ

ؔ پہ تبےءَ بہ م

ؔروچءِ ہلو

 

ے  
چ
 ت مردمءِ گوشاں کی 

 

 ں آشنا مہ بیت غمازندگی درد ءُ 

 ںبر کشا صدں واہگابے مرادیں 

 

  مکاریں بہ بیت زالے اگاںدنیا

 ءَ لیلام کنت مارا بارت ءُ نیادی

 

 ءِ گوں کاراں کار نیست دنیا مارا

 

 

 
  بدیں کردانی مردم پدر ا نت ہ

 

گ مدام

 

 ن
کی
ڑگی 

 

 ادد پاند ءُ گ

 ءَ وتی   ماں ڈہہزہگےرحیم بلوچیں 

Oؔ

 

ؔگوں تئی یاتاں ملوریں مردمے

 ءَ چہ مرچاں دوریں مردمے ا چ وت

 

 سالیں پہ تئی دیدارے

 
 

ُ
 

 ءَ  چ

 دو کوریں مردمے  ہردیدگاں چہ 

 

 ءَ نیست سالونکی مراد مئے صیب

ؔ 
ہ

سن ااں گوں وک سوریں مردمے

 

ی
 

 

ں  وہدسکیءِ 
 
ن گی
گ

 ں ساعتاءُ نہ 

  کنت براتاں لگوریں مردمےئیلو

 

 ءَ مدام  ءَ منی زنگ جنت باپُشت

 ر ءُ توریں مردمےہوءَ  چو رحی

 

  ٭٭٭

Oؔ

 

ؔقیمتاے ارساں نیست منی بستار ءُ 

 ءَ تو شر امت کتگ دنیا من

 

 ا نت منءَ درد ءُ 

 

ں
 
چ ی

 

م

 ءُ رنج  غمنہ ر

 منی دوتا ں سلامت بہ کنت اللہ 

 

 ءِ میارئے  رو رب جاہ بہہرروئے 

 ئے وں مئے 

 

 
ں ب

 
ی

 

شن
ی 

 

ل

 جتحاترا 

 

دان  اچنت بیا دمانے غم
ُ
 ءِ دوزہ ر

 انت بے ترا 

 

 
 

 انی جنت مہرا ب

 

  کیچ

 
 

 ءَ پنو آہ ءُ زاری  بہ ک

سی بیت 

سس

شئےپہ 
ٛ
 مت ءَ قیا سندھ گو

 

شُِہ پچ کتگ من  عشقرحیم 
م
 ءِ 

 دتکناں مرچی وتی درداں عبا

Oؔ

 

ؔءِ رازاں درکن  چراگ روکیں وتی باتن

 بیت ے منی گوں ترا بندوک مہعمریک  اپد

 

گ شوہازءِ  لاپ پہپدءَ دریکے 

 

 ن
کی
 ءَ در

 ءَ ماں بندوک گوں چُک ءُ اولاداں  لاپ دوسنگ ئے

 

دگ گوں تئی 
 
ؔاے دل ز

ٛ
 ں بازیں غماانگ ءُ تر

 ءِ توبہ اچنت   مارا سوءُ عاشقی عشقچہ 

 

  سیتءَ را مُز ر ءِ کجام مردم مہر ءُ وفا

 ءَ اچنت  ءِ پیم حدا ءِ یں سنگتانسر اے شہر

 

ی
س
 ءَ اچنت  ے دستتا وءِ واتا  پہ مال ءُ مڈ

چؔتنُّیگ  ناںحوءِ  ءِ براتے وتی برات کہ جند   نتا
 

  ٭٭٭

Oؔ

 

 کد سلاہ دور داتگاں ءَ ءِ جنگ عشق

 ءَ دور داتگاں  م  ءُ دل ساہ مشکل

 

  ے  آں چے اچنت منی بستار اچدءَمن

 ءَ دور داتگاں  اے پِڑءَ دست عاقل

 

د ے

 

 کن
چ
م 

 ءَ من زندگاں  پہ تئی 

 ءَ دور داتگاں  ءِ دل تماہ دست ہر

 

 ءَ  ءَ پہ تئی وش آتکی ءِ راہ محبت

 داتگاں  ءَ دور ہلم  ءُ سر اے جا

 

 ءِ  من رحی م چادر پتاتگ توکل

 ءَ دور داتگاں  گام وتی پہ منزل

Oؔ

 

ؔانگ گوں ترمارا درد ءُ 

 ءِ شانگ گوں  ن حو چماں

 

 تو مُرگاں اوُتا نی پہ

 روچ ءُ پاننی ادنگ گوں

 

 ءِ داگ بند ءُ بوگاں جان 

ؔءَ  کہ شے چو
ٛ
 انگ گوں تر

 

ؔ

مف

ں 
 
ی

 

ن

 ءُ وفا مہر،  قصہ

 کائے ترا دیوانگ گوں 

 

ؔ
ٛ
 ءِ گپاں رحیمؔ ن وگیں جہادر

 مارا زانت ءُ زانگ گوں 

Oؔ

 

گ

 

شن
ب 
ؔتئی نام ءُ نشان  ءُ ڈس نہ د

گ واہگاے 

 

شن
ب 
 بے مراداں وس نہ د

 

 ءَ  ءَ بیتیں دوگامہیامرامنی 

 من دوست ءُ دلبر ک 
 

 

ُ
 

گچ

 

شن
ب 
 نہ د

 

ؔءَ  ہووتءَ ماں اد
ٛ
 روچ ہرنجیت در

گ

 

شن
ب 
 من مردم اے وڑیں بے وس نہ د

 

ؔ رحیم من عمر
ٛ
 اں زہیرازینت گوں گو

گحاءَ وی   اے زند

 

شن
ب 
 ک ءُ س نہ د

Oؔ

 

ؔ
ٛ
گ من  ہزاروشم رنگ ءُ در

 

شن
ب 
ؔد

گ من فابے و

 

شن
ب 
 دوست ءُ یار د

 

 بو  ءَ ناز مہ ءَ وتیگ تو پہ حسن 

گ من 

 

شن
ب 
 تئی وڑیں م  خمار د

 

 لوہا ہلومن پہ نازے ءُ پہ 

گ من

 

شن
ب 
ار د  تئی ٹ  

 

ُ
 دل کُ

 

ؔ ہ   
س

   توءَ نیاتکئے ءُ تاں بیگاہ 

 

 

 
گ منکتگ ہ

 

شن
ب 
  تئی ودار د

 

 ءَ ءِ میل تئی دلیپ رحیم پہ دل

گ من گریوگ

 

شن
ب 
 ءَ بار بار د

 

  ٭٭٭

Oؔ

 

ستگ  جتائی دوری
 
ؔءَ تئی نپ نہ ر

 من بیاراں 
قصہ

 گپ نہ رستگ چ   

 

 ں پدر اچنت چہ ہامئے بے وابی نگا

 منءَ وشیں دلے پہ شپ نہ رستگ

 

ؔاے نا
ٛ
ؔاہ پہ تبیبءَ در

ٛ
 اہ نہ بیتیں در

ؔاے نا
ٛ
 اہءَ وتی در دپ نہ رستگدر

 

 مِریتیں واہگ ہمک

 

ی  

 

ش
ک
 کہ سر

 دلءَ را کودکیں چوں ٹپ نہ رستگ

 

 زبانےرحیم من پِر کن آں درداں 

ؔ
ُ
س

ؔپہ 
ہ 

   ءُ تران ءَ گپ ءُ رپ نہ رستگ

Oؔ

  

ؔزمین گوشاں اچش نہ کنت

 زمین گوشاں اچش نہ کنت

 آ ٹپ ءُ ٹوریں 
قصہ
  

ؔ

س چل گ
 آ چپ ءُ چوٹیں 
ہ
  

 آ دیگرءَ تو گندگءَ ئے آس رنگ

 ےءَوہدن  بوتہ حوآ

ہ

 

 سپا کُن

ؔتیابءِ 
ٛ
 پیسرا وہد کَمّےنجگءَ چہ در

ہ

 

 سما کُن

و  بزسگی سما کن
چ 

 

ج ت

 نتا کہ مید 

 آ تیر گورتگیں دلءَ اڑل دینت

ان  بنت کِشکےءَ   سُ
ُ
 
 نتا کن سفرآ جندءِ پ

ؔ

 

 

 

ے

 

 گلہ کی

 اچتیں 
 
 

 کہ رسترانی سینگءَ دلءِ توار ج

 زمین گوشاں اچش نہ کنت

Oؔ

 

ؔتہاءِ  گرانیں چکاس ہرزندگی اچنت مشکل ءُ 

گااں من بیوسی

 

ی ے
 تہاءِ  ءِ بازیں وسواس ک

 

ں 
 
ی

 

ش
گُ

ؔوش 

قُ

رڑی بیا تو 
م

 دئے الاں بہحول ءُ احا

 تہاءِ   اچبریی آسءِ زید ءُ کہچر چوناں دت

 

ؔ ءِ زبائئیں دریگ عشق

 

س

 مءَ 

ہ

 ءَ اچتہ اتا لے 

ؔ
ٛ
ؔمہرءَ  شئے بُن گپتدل گو  

 
 ءِ تہا ءِ ہر لاس ءِ ج

 

و  
چ 

 

ج ت

 ءَ بستگ وتی  اں  ءِ پکیر عہد غم

ڑگیں اد

ٹ

 ءِ تہا ءِ درداں گوں دوشپ ادس رہاج  

 

 ءِ یات لونجان  انت رحیم زردءَ تماہ ا نگریں

 تہاءِ   تاسہمکدرد سرریچاں مدامی مئے 

Oؔ

 

ؔدر آمد ءُ ادءِ موسم در آمدے اے شہر

ؔ
ٛ
 آ مردم در آمدے پہ من ش ئے کہ مرچاں گو

 

 سراچنت ہ ءِ ر انی موسم انت ءُ دوریزہیر

ؔ
ٛ
 اے مولم در آمدے پہ من ءَ را گون  اچنت  اتگو

 

ن گ بہ بیت اے راچن مشکل پدا
گ
اں 

ُ
 ءِ سُ

ؔمادریا بلے 

ُ

  در آمدے انت ءُ ماُ

 

 وشیاں زچبہر ہرءِ  ا چہ جنتہوآدم 

 ءَ بوتگ مکر پہ تورم در آمدے امروز

 

 اہ کتگ رحیمؔمرامن جند وتی ماں جندءِ 

ؔءِ چار  آدینک زچرد

 

 
ؔ ی

ٛ
 وشم در آمدےدر

Oؔ

 

ؔ

م

ؔمسکیں 
ہ 

 رڑ جام
پ

ؔءَ کپتگیں  ءِ پشت 

 ءَ کپتگیں  ءِ پشت ءِ وام زندگی

 

ڑگی بانگوٛ

 

ُ
 اہ کتگتانسریں شپ گ

 ءَ کپتگیں  ءِ پُشت بے شُ ارگ شام

 

 ءَ درشتگ ءَ دست زندگی چو مرگ

رتگ گام
ُ
 ءَ کپتگیں  ءِ پُشت گام ز

 

ڑاں کناں  ءَ من پدگوں مسافت

 
 

ُ
 
 ج

ژن  ما
ُ
 ءَ کپتگیں  ءِ پُشت  بامہیںر

 

 ءِ رواجاں گوں رحیمؔ گاریں امروز

 ءَ کپتگیں  ءِ پُشت بس بلوچی نام

Oؔ

 

 ءُ سر”

 

چ
 چیزے نہ اچنت سِ

 

 

ؔ“ میڑین

 چیزے نہ اچنت  منیّنگیءَ  وت وت

 

ؔءَ  تانسریں شپ آہ ءُ زاری
ٛ
 زیت گو

ؔ

چف

 

ب

ڑ

ٹ

 
ں دل س

 
ِی

 چیزے نہ اچنت 

 

 

 ین

 

ؔ
ک
ؔجل دمانے 

 

ژنای
ُ
 ر

 

 تو   پہہیے  

ی چیزے 

گ

 

 ن
ل ی

 نہ اچنت پہ ودار وا

 

ڑؔ ءَ دمانے پہ وتی ڈہہ

ٹ

 ءَ بہ ج  

 چیزے نہ اچنت ہا

 

 

ِک نازین

 

 ل

 

ڑاں رحیم  دام  دلہمےمن 

ٹ

 ءَ ج  

ؔزند لگور 
ٛ
 چیزے نہ اچنت گو

 

 

 ازین

Oؔ

 

سؔ
قص
ؔ 
ہ

ؔءِ وانگ نہ بیت  غم  درد ءُ 

ڑ ءُ  شاعر
 
 زانگ نہ بیت  حیالءِ پ

 

د ے

 

 کن
چ
م 

 ءَ  زند ببا داتگ پہ تئی 

 مئے وڑا چو کسے دیوانگ نہ بیت 

 

ؔءِ واہگ
 
 ءَ  ہگسا ءِ وفا ہنیںر

ؔزندگی چتو چہ بے 
ٛ
 انگ نہ بیتتر

 

ڑس ا نچو گیش بوتگ آدم ُ

 

 ءِ  ت

ؔ ےقبر ب  
ل
 ءَ دلے ادنگ نہ بیت ءِ 

 

 ءِ  واب اچشکنداں زمین اوبادگ

  شانگ نہ بیتناں رحیمحو ءِ دل غم

Oؔ

 

ؔچون  بیت سفرءَ کہ دروہ ئے  دوگام

ڑاں کناں بس تئی نیمون  بیت

 
 

ُ
 
 من ج

 

ؔزانتگ تہا نہ

 

لے  
ُ
 ری چراگاں ل 

 بیت حون ءِ دل  شپءِ دتا ں امروز

 

ؔ گیابان  ب  
ل
 ءَ بہ نالیت کپوت ءِ 

 ءَ گون  بیت  من غم زان  کہ تئی بہ

 

 ءَ  ہےرگاانی سبزیں بہازہیر

 رون  بیت اءِ مئے پد واہگکِشار 

 

 ءَ رحیم ءَ آپسرے من نہ کنت سر

 ن  بیتہشواگاں کر سءُ کورے  مئے ر

Oؔ

 

ؔءِ نام اچنت ءَ تئی جند منی بربادی

 بر سلام اچنت  صدبرو دنیا ترا 

 

 

 

 
گ بیوس ءُ بے وارسیہ

 

 ن
کی
 ءَ   

 ءَ لاہم اچنت  منی میت تئی شہر

 

ؔ
ل

 

ن

 

ت

  شا

 
 

 ءَ کوکو گیابان   بہ ک

ؔءِ تئی مہربزان  
ٛ
 ءُ سلام اچنت  وتدر

 

 ءَ دانا اچنت مرچاں  کہرگند کہ  بہ

ؔاے 
ٛ
 کجام اچنت  قصہءِ  وگ ءُ راستیدر

 

 الاں بر  رحیمؔحودریں ملکانی ا

 م اچنتغلاءَ  ہلکوتی واجہ وتی 

Oؔ

 

ؔوشیانی سباہ یار کم دوست بنت

ؔءِ  ما شپ

 ب
ہ

رڑ
شف

 دوست بنت غم مارا 

 

 ءَ کت انت سرجمیں بے وسی ماکٹور

 دوست بنت ہمساہءِ وڑا درد  مارا

 

ؔموسماں گلہ اچنت 
ٛ
 ات بے زاری اچنت گو

ؔ نہ طلبءِ  نہ سمین

ہ 

م دوست بنت

 

ت

 

 

گ جنئے یاکہ ڈوک ءُ ڈلاں 

ٹ

ن

 

کُی
 آس ءُ 

 ستم دوست بنتہرزندگی مارا تئی 

 

 بندیکے

 

چ
ں سا ش

 
گی

 

شن
س

 ہگےءِ 

 گُک بنداں رحیم دم پہ دم دوست بنت

Oؔ

 

ؔ قصہءِ نہ بیت  ئی ءُ آژنافرمسا سفر

  قصہءِ نہ بیت  آئیچار  ءَ بہ فاآبے و

 

ؔ
ٛ
اںبے شنگ انت بیک تئی ماہ گو  بیتیں ش ئے مُ 

ؔ

م

ؔتئی 
ہ 

 رڑانی بز ءُ سیا
پ

  قصہءِ نہ بیت  ہی

 

ؔبہ 
ٛ
 ں ءُ پد بہ زیتیتیںءِ سہتا  مشکلوہیتدر

  قصہءِ نہ بیت  ہیامراءِ  یں مردملگور

 

 ری ودان  اچنت ءِ دمکاں تہا توامیں گیدی

ژنا
ُ
  قصہءِ نہ بیت  ئیچراگ مُرتگ ا نت ر

 

و  رحیم گوں من ناشناس بیتگ
چ 

 

ج ت

 زمانہ 

  قصہءِ نہ بیت  اہیءَ وں بیگوٛ منی اے شہر

Oؔ

 

 من لبز لبز ا ڑین آں ءُ 
قصہ

ؔ  کاراں 

 شااؔ
ن ی

 

ت
ؔمن دانک دانک 

ک
ؔں داں وبتے در

 

ؔے ؔی

 

  

 

 ءِ گلیں چیدگ ہستیمنی  حیالمنی 

 ںہستا باں ہستداں گال گال تواریت من 

 

 اے زند زگریں کتابے کہ دربرگ گران  اچنت  

گ گوں نابزانتی

 

ن

 

ی ن   
ج
 ءَ  من تاک تاک ر

 

ماان  حیال

ُ
گ
گ 

 

 ن
ن ی
ُ

 

س
 ءِ پدریچاں  ءُ سسّا 

  باز کار پرماتگ قلمزبان  بند 

 

ی

گ

 

گُن

  ءَ رنگ ہزارءَ گوں وتی گپ کتگ  من 

 نہ اچش کتگ منی پریات شر سریں گوشاں 

Oؔ

 

گد ار
گِ

گد اری گِگ پہ  
گِ
ؔءِ 

ٛ
ؔنڈکیں گپاں گو

ؔمحبت
ٛ
ؔءَ چہ سر   تئی واکہےانیں سودا گر

ٛ
  ست اچنتگو

 

 ترا داتگ بہ درنگ ئے یا بہ ڈوبارئے پہ ڈولے

گءَ تئیگ اچنت ا چ من  بے کار اچنت پہ من اے دل وں 

 

شن
سچ
  

 

 ءِ کہ داداں نام کشاتیاں  نیاں من چاکری دور

ؔءَ من سر پہ تئی یک مودی ٹالے
ٛ
 ز ساہ ءُ دیدوکاں گو

 

گ

 

 ش
ی

 

س
ں 
 
ی

 

ن

 

ش
ُ

 

س

  دامن ئیںءِ پولنگی  ءَ دل ءِ آپ بہ 

ؔبہ 
ٛ
ؔ کاپر تکیںدر ب  

ل
ؔءَ بہ داتیں  ءِ 

ٛ
 ءِ امبازاں  اتگو

 

 نانیںحوتام  ءِءِ وشتگ بینگ داں امر عشقمن 

 بندیکءِ  ءَ چوں بیت سندگ منی تئی محبت چتور

Oؔ

 

ؔءَ  ءِ چکاس عشق
ٛ
ؔمُرتگ ئے  بہ زاں ست ئے گو

 مُرتگ ئے  بہ زاں منزلے پہ نہ رست ئے 

 

ؔ

ل

ؔرو
ہ 

ں زندمان 
 
ی

رڑؔ حیالءِ  
چس
گ

 ءَ 

  مُرتگ ئے بہ زاں  ئے ہستتو برے نیست ءُ 

 

ں شہرحوءِ  ءِ بدواہ ہردؔ 
 
ن گی

 

ت

 ءَ ازل  

 مُرتگ ئے  بہ زاں دیدگاں چہ شگوست ئے 

 

 طلبءِ  ءِ درد ءُ وفا یں مارتلہڑ

 مُرتگ ئے بہ زاں ءَ تو گرست ئے  ءِ آس زچرد

 

 ءَ رحیم ءِ دیار نشیں زندگی ما

 مُرتگ ئے  بہ زاں پرست ئے  غمگوں وت 

ؔ

 

 
ی ڑ

ٹ

ؔج  

 

ؔ

 

 
ی ڑ

ٹ

 ج  

 زندگی مہ کناں 

ؔ

 

 
ی ڑ

ٹ

 ج  

 پیوست مہ کناں اں لبز

ر    ہیںکوءَوتی ڈڈس

گ نہ زانت اچؔہمے

 

 ش
گی
ڑہ منی 

ٹ

 نت  ج  

ڑہ ءُ من ! 

ٹ

 وں ج  

ڑاءَکئے

ٹ

 ں ج  

ؔ

ؔ

ؔ

 ءِ 
ک

 

ن
 

کی

ؔتہادریا کر

 

ؔوپ  

 

ؔ

 

 ءِ تہاوپ  
ک

 

ن
 

کی

 دریا کر

 دار یت تہابرے چؤلان ءَ آستونکءِ 

 برے یک 
قصہ

   کاریت

ءِ اددینکءَ توارینیت

 

 برے امُس 

چ ؔ
 
ت ت

  
گ

 

ن
 

می

 ئے آس درنجیت 

 

 
ؔب

 

 ے  

 یتءِ زانسرءَ نند وہدءُ 

 آسءَ بیتیت دامنءِ پولنگاں نہ چنڈ 

  پوشیتکفن

  دویت
مگ
  چراگے بیتبرے شپ جا

ککءَ دار 

 

لن
 یتگِر یت مئے 

 ریتدمانے جنگ ہسکا

ؔ بہ گندئے لڈّ

 

 
 یت ماندار     ءَ آسدنیائے رنگ ی

 یت برے لڈ 

  
گ
 
ن
 

ج

 یت  شوہازبرے بو

 یت گلابے بیت آتار ہےبرے وشبو

ؔ

 

ی ن 
م
ؔبرے رنگے وتءَ 

 

 ے  

 برے آستونکءَ سیہ مارےءِ رنگے بیت

  بیت             ءِعشقبرے 
گ

 

ملن

 

 

 


